
Lizarran egin behar den Karlismoari buruzko Museoaren zientzia-batzordea osatu dute

Ostirala, 2006ko abenduaren 15a.  Gaur goizean, Nafarroako Jauregian, Kultura eta Turismo kontseilaria, Juan Ramón Corpas Mauleón, buru duen Karlismoari buruzko Museo eta Dokumentazio Zentroaren Zientzia Batzorde Aholkularia. Nafarroako Gobernuak Museoa Lizarran egitea erabaki du.

Aipatu dugun kontseilariaz gainera, Batzordean honako pertsona hauek egongo dira: Kulturako zuzendari nagusia, Camino Paredes; Museoen Zerbitzuko zuzendaria, Carmen Vallés; eta Jordi Canal, Juan Pablo Fusi, Angel García-Sanz, eta José Ramón Urquijo irakasleak. Batzordearen osaketa dela eta, Corpas kontseilariak 1997ko apirilaren 24tik eman diren pausuak gogorarazi ditu. Egun hartan, Parlamentuak Nafarroako Gobernua Karlismoaren Museoa egitera bultzatu zuen eta Gobernuak 1999an hura egitea erabaki zuen. 2000. urtean Gobernadorearen Jauregia xede horretarako utzi zuten eta ordudanik, birgaitze lanak egin eta eraikinaren alboko lursailak erosi dira. Corpas kontseilariaren arabera, orain arte 3.172.000 euro inbertitu dituzte.
Bestalde, kontseilariak adierazi duenez, Museoak badu jada Bilboko Museo Historiko Etnografikoan zegoen Alderdi Karlistaren ondarea. Ildo horretan, kontseilariak azpimarratu du Museoak ez dituela objektu batzuk bakarrik izango, posible den dokumentazio gehiena ere izango baitu, garai hartako ikerketarako erreferentzia bihurtuz. Gainera, urtero karlismoari buruzko nazio mailako eta nazioarteko mintegiak egingo dira. 
Azkenik, kontseilariak Lizarran egingo den Karlismoaren Museoa 18 eta 24 hilabete arteko epean egongo dela zabalik esan du.

Kontseilariak hitz egin ostean, Juan Carlos Fusi Katedradunak Batzordean parte hartzeagatik, bere gogobetetzea eta gainontzeko zientzialariena adierazi du. Gainera, poztasuna adierazi du ezaugarri horiek dituen museoa Lizarran egingo delako, herri hori oinarrizkoa baita, bere esanetan, Karlismoaren historiarako osagai gizatiar eta materialak biltzeko. Ildo horretan, Batzordeak Museoaren gida historiko-literario bat ere osatuko duela eta ikuspuntu konparatibotik eta nazioarte mailan Karlismoari buruzko Nazioarteko Astea ospatzeko aukera aztertuko duela esan du.
Halaber, Angel García-Sanz jaunak esan duenez, Karlismoa bera eta Espainian jazotako beste fenomeno batzuekin izan duen erlazioa garrantzi handiko azterketa-gaiak izan daitezke eta ahal den iturri gehienak berreskuratzeko apustua egin du.
Aipatu ditugun lau irakasleen biografietako datu garrantzitsuenak ondorengo hauek dira:
· Juan Pablo Fusi.- Madrilgo Unibertsitate Konplutentseko Historia Garaikideko Katedraduna eta Ortega y Gasset Ikerketarako Institutu Unibertsitarioko Zuzendaria. 1986tik 1990era, Liburutegi Nazionaleko Zuzendaria izan zen, Revista de Occidente aldizkariaren Idazkaria eta Kantabriako Unibertsitateko eta Euskal Herriko Unibertsitateko Historia Garaikideko Katedraduna. 1987an New York University-ko Humanitate Honoris Causa Doktoregoa jaso zuen.
Euskal Herriko historian eta XIX eta XX. mendeetako historian espezializatua da. Bere obren artean, honako hauek ditugu: El País Vasco. Pluralismo y nacionalidad, 1984; Franco. Autoritarismo y poder personal, 1985; España. La evolución de la identidad nacional, 1999; Un siglo de España. La cultura, 2000; El País Vasco 1931-1937. Autonomía. Revolución. Guerra civil, 2002; La patria lejana. El nacionalismo en el siglo XX, 2003; y El malestar de la modernidad. Cuatro estudios sobre historia y cultura, 2004. 2000. urtean Alfred Toepfer Fundazioaren Montaigne Saria jaso zuen.
· Ángel García-Sanz Marcotegui.-  Nafarroako Unibertsitate Publikoko Historia Garaikideko Irakasle Titularra. Bertan, Huarte de San Juan, Geografía e Historia aldizkaria zuzentzeaz gain, gaur egungo Nafarroako historia politiko eta soziala  (hauteskunde eta alderdi politikoak, liberalismoaren oinarri sozialak, prentsaren eta foruzaletasunaren historia, nabarrismoaren eta euskaltasunaren arteko erlazioak, talde sozialen azterketa prosopografikoak, garapen demografikoa,…) aztertzen duen ikerketa-taldearen arduraduna da. Gai horiei buruzko hamasei libururen egilea da (horietatik hiru lankidetzan) eta artikulu asko argitaratu ditu, bakarka eta talde-lanetan.

Bere argitalpenen artean, azpimarragarrienak honekoak dira: Demografía y sociedad de la Barranca de Navarra (1760-1860), 1985; Caciques y políticos forales: las elecciones a la Diputación de Navarra (1877-1923), 1992; La Navarra de ´La Gamazada y Luis Morote, 1993; Intransigencia, exaltación y populismo: la política navarra en tres semanarios criptocarlistas (1913-1915), 1994; Daniel Irujo Urra (1962-1911): el carlo-nacionalismo imposible del defensor de Sabino Arana, 1995; Diccionario biográfico de los Diputados Forales de Navarra (1840-1931), 1996; Historia del navarrismo (1841-1936). Sus relaciones con el vasquismo, 2002 (I. Iriarte y F. Mikelarenarekin elkarlanean); Constantino Salinas (1886-1966). Un médico navarro comprometido con el socialismo democrático, 2003.

· Jordi Canal.- 2001etik Parisko l´École des Hautes Études en Sciences Sociales (EHESS) eskolako Irakasle Titularra da eta bere ikerketa eta argitalpenen gai nagusia karlismoaren historia izan da, tesia barne.
Argitalpen horien artean, azpimagarrienak honako hauek dira: El carlisme. Sis estudis fondamentals, 1993; El carlisme català dins l'Espanya de la Restauració. Un assaig de modernització política (1888-1900), 1998;  El carlismo. Dos siglos de contrarrevolución en España,  2000; El carlismo y las guerras carlistas. Hechos, hombres e ideas, 2003 (Julio Aróstegui eta Eduardo González Callejarekin batera idatzia) eta bere azken lana, duela gutxi aurkeztu duena, Banderas blancas, boinas rojas. Una historia política del carlismo, Marcial Ponsek argitaratua.
· José Ramón Urquijo.- Ikerketa Zientifikoen Kontseilu Nagusiko (CSIC) Historia Institutuko Irakasle Ikertzailea da eta bertan, hainbat ardura izan ditu, besteak beste, duela gutxi Historia Institutuko zuzendaritza (2006ko ekainak 30).

Bere ikerketa-jardueraren barnean, Isabel II.aren Erregealdia da gai nagusia, eta garai horren barruan, karlismoari buruzko lana azpimarragarria da, karlismoaren oinarri soziala, bere osaketa ideologikoa eta foruzaletasuna aztertu baititu, besteak beste.

Dibulgazio-artikulu asko argitaratu ditu eta talde-lan garrantzitsuetan hartu du parte. Bere lanen artean azpimarragarrienak honakoak dira: La revolución de 1854 en Madrid, 1984; Las relaciones entre España y el Reino de Nápoles durante la Primera Guerra Carlista, 1998  y Gobiernos y Ministros españoles (1808-2000), 2001.
Lau irakasleek nazio mailako eta nazioarteko ikastaro eta mintegi ugari eman dituzte eta esperientzia handia dute instituzio publikoetako, nahiz pribatuetako, hainbat aholkularitza-postutan. Halaber, hainbat argitalpen espezializaturen erredakzio-kontseiluetan ere hartu dute parte.







	[image: image5.png]




	[image: image6.png]Carlos Ill, 2. 31002 PAMPLONA @& 848 42 77 00 948 22 76 73
gobiernodenavarra.prensa@cfnavarra.es  www.navarra.es




	Página 1 de 4


PAGE  
	[image: image2.png]




	[image: image3.png]4D Carlos 111, 2. 31002 PAMPLONA & 848 4277 00 948 2276 73
%gobiernodenavarra.prensa@cfnavarra.es WWw.navarra.es




	Página 4 de 4



[image: image1.png][image: image2.png][image: image3.png][image: image4.png][image: image5.png][image: image6.png]